
Openbaring 27 ontvang deur Daniël Grobbelaar op 11 
September 2018 

“MY kneg, al hierdie Waarheid moet jy aanteken en 
opskrywe en aan MY ander kinders meedeel met 
getrouheid. Jy moet altyd onthou dat EK is nie 
gebonde aan tyd nie. Wanneer EK ‘n taak wil verrig, 
dan sal dit geskied op die een of ander wyse, maar 
sekerlik SAL dit geskied deur MY VOLMAAKTE WIL! 
Daarom MY Tyd van Toetsing, MY kneg, om te kyk of 
julle op julle poste sal wees, besig met werke van MY 
WIL, uit julle eie vrye wil, met vurige LIEFDE vir MY en 
julle naaste. 
Julle wil is nie gelykstaande aan MY WIL nie, omdat 
MY WIL EWIG VOLMAAK en VOLLEDIG is. Daarom 
moet julle met julle vrye wil altyd strewe na 
eenwording met MY WIL om so die ware VRYHEID en 
VOLMAAKTHEID te bekom vanuit julle probleme en 
swakhede. EK IS spreek aan julle en sê dat probleme is 
net onopgeloste geleenthede wat wag vir antwoorde! 
Daarom het EK gesê dat julle al julle probleme voor 
MY Voete moet kom lê en MY Koninkryk EERSTE en BO 
ALLES moet soek! In MY Koninkryk is daar ‘n 
VOLMAAKTE ENERGIE wat elke wese bestraal met LIG
-LIEFDE-ENERGIE strale vanuit MY Troon. Hierdie 
ENERGIE kan julle in ‘n oogwink uitvee, maar in 
dieselfde tyd julle terugplaas in VOLMAAKTE LIEFDE 
binne MY! Hierdie ENERGIE kan die materieel-energie-
bindings van julle siele oplos, maar ook terselfdertyd 
die grootste genesende KRAG bring tot EWIGE LEWE. 
MY kinders, hierdie ENERGIE is tot julle beskikking 
omdat EK vir julle alreeds gesê het dat julle tot alles in 
staat is deur MY! 
Hierdie ENERGIE is niks anders as LIEFDE nie, wat 
EKSELF is, die EWIGE EK IS WAT EK IS! Julle moet van 
MY Lewende Fontein gebruik maak en kom skep 
LEWENDE WATERS wat hierdie ENERGIE van MY 
bevat! Hierdie is dieselfde ENERGIE wat die Ewige 
Skepping tot stand gebring het, en dieselfde ENERGIE 
wat MY GEES IS, wat die dooies LEWEND gemaak het! 
EK IS WAT EK IS en EK het die dood oorwin in MY 
Ewige OERBRON VAN VOLMAAKTE LIEFDE-ENERGIE! 
MY Waarheidsliefling besit hierdie selfde ENERGIE van 
MY wat Sy vir julle in hierdie tyd kom gee het en 
hierdie KRAG vloei vanuit die BOOM VAN DIE LEWE 
waarom MY Klipwiel draai in die harte van julle, MY 
kinders! Daarom moet julle nie slaap in hierdie tyd nie, 
want julle gaan sien hoe MY teenpool alles gaan doen 
om julle te vermoor! Hy gaan kom om julle Huise af te 
brand! Hy gaan kom om julle te gryp en julle te sleep 
na die ewige dood van die vlees en die leuen! Hy 
gaan kom om julle tyd te steel soos ‘n dief in die nag 
as julle nie gefokus bly op MY GEWYDE WIL en 
OPDRAGTE nie!  
EK sê vir julle: NIKS kan julle skei van MY nie! EK het vir 
julle LIEFDE gebring en NET deur LIEFDE sal EK julle 
weer terug na MY bring; en NET deur LIEFDE kan julle 

na MY STAD kom en as EWIGE burgers lewe in die 
EWIGE VOLMAAKTHEID: MY NUWE JERUSALEM! Maar 
julle sal moet werk en EK lê klem op een van MY 
VOLMAAKTE EIENSKAPPE: Die Werksame WIL! Sonder 
hierdie eienskap in jou, MY geliefde kind, kan jy nie tot 
die LEWE in MY oorgaan nie! Hierdie WERKSAME WIL 
verg LIEFDE BO ALLE LIEFDE vir MY en ‘n totale 
oorgawe en afhanklikheid aan MY EWIGE VOLMAAKTE 
PLAN vir jou, MY lieflingskind! 
Wees vrolik my Sionsbruid, omdat die mure van Jerigo 
geval het deur die VROLIKHEID VAN DIE 
RAMSHORING! EK IS!” 
 

Hebreërs 12 

18 Want julle het nie gekom by 'n tasbare berg nie en 
'n brandende vuur en donkerheid en duisternis en 
storm 
19 en ramshoring-geklank en die geluid van woorde 
waarby die hoorders gesmeek het dat hulle geen 
Woord meer sou toegevoeg word nie - 
20 want hulle kon die Gebod nie verdra nie: selfs as 
wilde wesens die berg aanraak, moet hulle gestenig 
word of met 'n pyl neergeskiet word. 
21 En Moshè, so vreeslik was die gesig, het gesê: Ek is 
verskrik en ek sidder. [Exodus 19:16] 
22 Maar julle het gekom by die Berg van Sion en die 
Stad van die lewende Elohim, die Hemelse Jerusalem 
en tienduisende Boodskappers, [Openbaring 14:1-3] 

23 by die feestelike vergadering (innerlike Gilgal) en 
die gemeente van eersgeborenes wat in die Hemele 
opgeskrywe is, en by Elohim, die Regter van almal, en 
by die geeste van die regverdiges (gestorwe geredde 
voorvaders) wat vervolmaak is, [Ode van Salomo 
33:11] 
24 en by JaHWèshua, die Middelaar van die Nuwe 
Verbond, en die bloed van die besprenkeling wat van 
beter dinge spreek as Abel. 
25 Pas op dat julle Hom wat spreek, nie afwys nie; 
want as húlle nie ontvlug het nie wat Hom afgewys het 
toe Hy op Aarde 'n waarskuwing gegee het, veel 
minder Ons wat Ons van Hom afkeer nou dat Hy uit 
die Hemele spreek. 
26 Toe het Sy Stem die Aarde geskud; maar nou het Hy 
belowe en gesê: Nog een maal laat Ek nie alleen die 
Aarde nie, maar ook die Hemele bewe. 
27 En hierdie Woord: nog een maal, wys duidelik op 
die verandering van die wankelbare dinge as geskape 
dinge, sodat die onwankelbare kan bly. 
28 Daarom, omdat Ons 'n onwankelbare Koninkryk 
ontvang, laat Ons dankbaar wees, en so Elohim 
welbehaaglik dien met eerbied en vrees. 
29 Want Onse Elohey is 'n verterende vuur. 

